i: NSTITUT OF l preeend \ﬂ
AND ECONOMICS ’

II IMANAGEMENT .. SCIENTIFIC RESEARCH OEP

.I v O 'l’t"‘l::l't:iv; :\l;oloﬂlk

AND ECONOMICS JOURNAL

ESG PRINGIPLES - A DRIVER OF SUSTAINRBLE
REGIONAL DEVELOPMENT AND BUSINESS
TRANSFORMATION

INTERNATIONAL SCIENTIFIC AND PRACTICAL CONFERENCE

COLLEGTION OF SGIENTIFIG ARTIGLES

https://timeedu.uz/ E 24.10.2025 y.

2-TO'PLAM
2-MAXSUS SON/2025




V]IK: 338.0154.(345.8)

“ESG tamoyillari -  hududlarni barqaror rivojlantirish va  biznesni
transformatsiyalash drayveri” mavzusida Xalqaro ilmiy-amaliy anjumani ilmiy maqolalar va
tezislar to‘plami. -T.: TMII, 2025. — 752 bet.

Ushbu to‘plamda mamlakatimizda iqtisodiyotni barqaror rivojlantirish, ishlab chiqarishni
diversifikatsiya qilish, iqlim o‘zgarishi oqibatlariga moslashish va ularni yumshatish, tabiiy resurslardan
foydalanish samaradorligini oshirish, ESG tamoyillari asosida hududlar va sanoat korxonalarining barqaror
rivojlanishini ta’minlash, hududlarda “yashil” iqtisodiyotni qo‘llab-quvvatlashning samarali iqtisodiy
mexanizmlarini joriy qilish, yirik va o‘rta biznes korxonalari faoliyatini transformatsiyalash va
raqobatbardoshligini oshirish, sanoat korxonalarida chiqindilarni boshqarish va sirkulyar iqtisodiyotni
rivojlantirish, “yashil” texnologiyalar, sun’iy intellekt asosida atrof-muhitni muhofaza qilish, raqamli
iqtisodiyot sharoitida mavjud sanoat ishlab chiqarishni ragamli transformatsiya qilish jarayonlarini
jadallashtirish orqali ishlab chiqarish sanoatini “drayver” sohaga aylantirish istigbollari hamda barqaror
iqtisodiy o‘sishni ta’minlashning turli yo‘nalishlariga bag‘ishlangan ilmiy tadqiqot materiallari keltirilgan.

To‘plamda keltirilgan materiallarning mazmuni, undagi statistik ma’lumotlar va keltirilgan huquqiy-
me’yoriy xujjatlarning haqqoniyligi, tanqidiy fikr-mulohazalar va takliflarga mualliflarning o‘zlari
mas’uldirlar.

KIRISH SO*“ZI

ASSALOMU ALAYKUM, HURMATLI XALQARO ANJUMAN
ISHTIROKCHILARI, AZIZ MEHMONLAR!

Sizlarni Toshkent menejment va iqtisodiyot instituti hamda O‘zbekiston Ekologik
Partiyasi Markaziy kengashi tomonidan tashkil etilayotgan mazkur Xalqaro ilmiy-amaliy
anjumanda qutlashdan mamnunmiz!

Qadrli anjuman ishtirokchilari, bugun biz “ESG tamoyillari — hududlarni barqaror
rivojlantirish va biznesni transformatsiyalash drayveri” mavzusida Xalgaro ilmiy-amaliy
anjuman o‘tkazmoqdamiz. Bugungi anjumanning asosiy maqsadi mamlakatimizda
iqtisodiyotni barqaror rivojlantirish, ishlab chiqarishni diversifikatsiya qilish, iglim
o‘zgarishi oqibatlariga moslashish va ularni yumshatish, tabiiy resurslardan foydalanish
samaradorligini oshirish, ESG tamoyillari asosida hududlar va sanoat korxonalarining
barqaror rivojlanishini ta’minlash, hududlarda “yashil” igtisodiyotni qo‘llab-quvvatlashning
samarali iqtisodiy mexanizmlarini joriy qilish, yirik va o‘rta biznes korxonalari faoliyatini
transformatsiyalash va raqobatbardoshligini oshirish, sanoat korxonalarida chiqindilarni
boshgqarish va sirkulyar iqtisodiyotni rivojlantirish, “yashil” texnologiyalar, sun’iy intellekt
asosida atrof-muhitni muhofaza qilish masalalari bo‘yicha amalga oshirilayotgan ishlar,
mavjud muammolar va ularni bartaraf etish yo‘llarini chiqur tahlil gilgan holda ilmiy amaliy
takliflar ishlab chiqishdan iborat.

O‘zbekiston Respublikasi Prezidenti tomonidan imzolangan qaror va farmonlar,
Vazirlar Mahkamasi qarorlari, amalga oshirilayotgan islohotlar ushbu anjuman mavzusining
naqadar dolzarbligini anglatadi. Yurtboshimiz tomonidan 2025-yilni “Atrof-muhitni asrash
va “yashil” iqtisodiyot yili” deb nomlanishi hamda ushbu yo‘nalishda qabul qgilingan Davlat
dasturida belgilangan vazifalarning ijrosini ta’minlashda ma’lum ma’noda anjumanning
ham oz hissasi bo‘ladi deb umid qilamiz.

Anjuman natijalaridan kutilayotgan ilmiy, ijtimoiy va iqtisodiy samaradorlik
quyidagilarda o‘z ifodasini topadi:

Ilmiy samaradorlik — anjumandan kutilayotgan ilmiy-amaliy natija mamlakatimiz
hududlarida barqaror iqtisodiy rivojlanishni ta’minlash, sanoat korxonalarining atrof-
mubhitga bo‘lgan e’tiborini yanada kuchaytirish, biznes strategiyalarini takomillashtirish, shu
bilan birga hududlar darajasida barqaror rivojlanishni amalga oshirilish darajasini tahlil
qilish, “atrof-muhit, jamiyat, boshqaruv” (ESG) tamoyillariga mos holda faoliyat
ko‘rsatishlariga erishishning ustuvor yo‘nalishlarini tahliliy o‘rganish asosida olingan
natijalarni umumlashtirib ilmiy asoslangan taklif va tavsiyalar ishlab chiqishdan iborat.

Ijtimoiy samaradorlik — muhokama qilinadigan masalalarning har birida ijtimoiy
samara alohida o‘rin egallaydi. Chunki ESG-tamoyillarining asosiy xususiyati ham ijtimoiy
sohaga yuqori darajada e’tibor qaratilishidadir. Shu jihatdan ijtimoiy samarani iqtisodiy
jihatdan baholash, bu yo‘nalishda mavjud amaliyotlarni ilmiy tahlil gilishning konseptual
yondashuvlarini ishlab chiqishga, hududlarda va biznes sohasida izchil islohotlarni amalga
oshirish orqali jamiyatni rivojlantirish, aholining turmush darajasini yaxshilash, barqaror
daromad manbalarini shakllantirish, tabiiy resurslar tejamkorligiga erishish asosida kelajak
avlod wuchun zahiralarni saqlab qolish, aholini 1ijtimoity himoya qilish tizimini
takomillashtirishga xizmat qiladi.

Iqtisodiy samaradorlik - iqtisodiy faoliyatning faol ishtirokchilaridan biri ishlab
chigarish korxonalaridir, ular tomonidan mahsulot ishlab chiqarish jarayonida sezilarli
darajada uglerod izi qoldiriladi. Shaffof va ekologik toza ma’lumotlarni tagdim etish atrof-

muhitni muhofaza qilish qonunchiligiga rioya qilish uchun zarurdir. Iqtisodiy samaradorlik
jihatidan mavzu doirasida muhokama qilinadigan har bir masala katta ahamiyatga ega.
Birinchidan, sohada qonunchilik bazasini mustahkamlash; ikkinchidan, korxonalarda ESG
tamoyillarini joriy yetishning iqtisodiy samaradorligini baholash uslubiyotini ishlab chiqish;
uchinchidan, hududlarning barqaror rivojlanishi uchun mavjud salohiyatini baholash va shu
asosda sohalarni diversifikatsiya qilish imkoniyatining vujudga kelishi, to‘rtinchidan,
korxona va tarmoqlarni rivojlantirishda “yashil” investitsiyalarni jalb qilish hamda ulardan
samarali foydalanishga keng yo‘l ochiladi.

Albatta bunday o‘zgarishlar, texnologik taraqqiyotga hamohang ravishda, qo‘shimcha
imkoniyatlarni ochishga va rivojlanishning yangi strategiyalarini ishlab chiqishga keng
imkoniyatlar yaratmoqda.

Lekin shu bilan bir qatorda, iqtisodiyotni ragamlashtirish va bunday sharoitda biznesni
rivojlantirish jarayonlarida, o‘ziga xos muammolar va turli savollar ham yuzaga kelmoqda.

Bunday masalalarni o‘rganib, uning yechimlarini topish uchun Toshkent menejment
va iqtisodiyot institutining professor-o‘qituvchilari tomonidan ham turli ilmiy tadqiqotlarni
olib borish yo‘lga qo‘yilgan. Ularning tadqiqotlari natijalaridan - o‘quv jarayonlarida, ta’lim
sifatini oshirish magsadlarida, keng foydalaniladi.

Bu o0°‘z navbatida, institutda menejment, iqtisodiyot va axborot texnologiyalari
sohalarida tayyorlanadigan malakali mutaxassislarning nafaqat nazariy bilimlarini, balki
amaliy ko‘nikmalarini ham oshirishga hizmat qiladi.

Bundan tashqari, institutda innovatsion dasturlar va loyihalar orqali talabalarni yangi
texnologiyalar bilan tanishtirish, ularda ragamli iqtisodiyot va global biznes muhitida
raqobatbardosh bo‘lish uchun zarur bo‘lgan ko*‘nikmalarni shakllantirishga yordam beradi.

Xalgaro ilmiy-amaliy anjumanni o‘tkazishda hamkorlik qilayatgan O°zbekiston
Ekologik Partiyasi Markaziy kengashiga, anjumanda ishtirok etayatgan O‘zbekiston
Respublikasi Oliy ta'lim, fan va innovatsiyalar vazirligi, O‘zbekiston Respublikasi
Igtisodiyot va moliya vazirligi, O‘zbekiston Respublikasi Energetika vazirligi, BMT ning
UNDP loyihasi vakillariga, Federal davlat byudjeti oliy ta’lim muassasasi Kozma Minin
nomidagi Nijniy Novgorod davlat pedagogika universiteti, Umumrossiya davlat adliya
universitetining (VGUYU) Shimoliy-Kavkaz instituti (filiali), Umumrossiya davlat adliya
universitetining (VGUYU) Rostov instituti (filiali), Kazpotrebsoyuz Karaganda universiteti,
Kyungdong Universiteti (Koreya Respublikasi), tashkilot va korxonalarning mutaxassislari,
xorijiy va mahalliy iqtisodchi olimlarga o‘z minnatdorchiligimizni izhor qilamiz.

Bugun sizlarning e’tiboringizga taqdim etiladigan tagdimotlar va fikrlar - bizni
zamonaviy iqtisodiyotning yangi talablariga mos keladigan biznes modellarni yaratishga
ilhomlantiradi.

Biz bu jarayonda, o‘z tajribamizni almashish va birgalikda muammolarni hal qilish
uchun yangi g‘oyalarni kashf etishni maqsad gilamiz.

Umid qilamanki, anjumanimiz samarali va foydali bo‘ladi.

Har biringizning ishtirokingiz va hissangiz bu jarayonda juda muhim.

Keling, birgalikda yangiliklarga ochiq bo‘lib, innovatsion yechimlarni izlaylik!

Bugungi anjuman ishiga va unda ishtirok etayotgan barcha ishtirokchilarning ilmiy-
jjodiy faoliyatlariga ulkan muvaffaqiyatlar tilaymiz!

Toshkent menejment va iqtisodiyot instituti rektori
X. Axmedov

Annotatsiya. Ushbu tezisda O zbekistonda ko ‘zi ojizlarning iqtisodiy faolligini oshirish
masalalari, davlat tomonidan qabul qilingan me yoriy-huquqiy hujjatlar, dasturlar va ularning
amaliy natijalari tahlil gilingan. Shuningdek, nogironligi bo ‘lgan shaxslarning tadbirkorlik
faoliyatini rivojlantirishda zamonaviy texnologiyalar, innovatsion yondashuvlar va raqamli
imkoniyatlarning o ‘rni yoritilgan. Tadgiqotda ko ‘zi ojizlar ishtirokidagi sanoat korxonalarida
barqaror rivojlanishning iqtisodiy, ijtimoiy, ekologik va texnologik yo ‘nalishlari bo ‘yicha
samaradorlik ko ‘rsatkichlari ishlab chigilgan.

Kalit so‘zlar: inklyuziv iqtisodiyot, iqtisodiy faollik, nogironlar huquqlari, texnologik
integratsiya, barqaror rivojlanish.

Aunomayun. B oaunnou  cmamve  paccmMampusardmcs  60NPOCul  NOBbIULEHUS
9KOHOMUYECKOU AKMUBHOCMU CNeNblX U C1ab08uoswux aooel 6 Ysbekucmane 6 Konmexcme
COYUATLHO OPUEHMUPOBAHHOU ~ 20CYOAPCMBEHHOU  NOJUMUKU. Ipoananuzuposanvi
3aKoHOO0ameNbHble AKMblL U NPOSPAMMbL, HANPAGLEHHbIEe HA NOOOEPHCKY UY C UHBATUOHOCIBIO 8
cpepe npeonpunumamenscmea u zauamocmu. Ocoboe GHUMAHUE YOENeHO PONU COBPEMEHHBIX
MEXHON02ULl U YUDPOBLIX UHCMPYMEHMOE 6 NOBbIUEHUU UHKIIO3UBHOCMU U IKOHOMUYECKOU
aghghexmusrnocmu.

Knrwouesvie cnoea: cienvle, UHKIIO3UBHASL IKOHOMUKA, IKOHOMUYECKASL AKIMUBHOCMb, NPABA
UHBANUO08, MEXHONIO2UYECKAs. UHMe2payusi, YCMoudugoe pazeumue.

Abstract. This article analyzes the issues of increasing the economic activity of visually
impaired persons in Uzbekistan within the framework of the country's socially oriented state
policy. It examines the implementation of legislative acts and programs aimed at supporting
people with disabilities in entrepreneurship and employment. The study highlights the role of
modern technologies and digital tools in enhancing inclusion and economic efficiency.

Kirish

Bugungi kunda ko‘zi ojizlarning iqtisodiy faolligini oshirish O‘zbekistonning
1jtimoiy yo‘naltirilgan davlat siyosatlari mazmunida to‘la o‘z aksini topgan bo‘lib,
bu borada so‘nggi yillarda bir qator dasturlar, chora-tadbirlar gabul qilinib, amalga
oshirib kelinmoqda. Xususan, tadbirkorlik faoliyatini tashkil etishda nogironligi
bo‘lgan shaxslarning davlat tomonidan qo‘llab-quvvatlanishini ta’minlash
magqsadida, ularning iqtisody-ijtimoiy faolligini oshirish magsadida O°‘zbekiston
Respublikasi Prezidentining 2017- yil 1- dekabrdagi “Nogironligi bo‘lgan

shaxslarni davlat tomonidan qo‘llab-quvvatlash tizimini tubdan takomillashtirish
chora-tadbirlari  to‘g‘risida”gi  PF-5270-sonli Farmonining qabul qilinishi
nogironligi bo‘lgan shaxslarning turmush darajasi va sifatini yanada yaxshilash,
ularga tibbiy-ijtimoiy yordam ko‘rsatish, bunday shaxslarning huquqlari,
erkinliklari va qonuniy manfaatlarini ro‘yobga chiqarishga, jamiyatdagi faol
pozisiyasini shakllantirishga ko‘maklashish, ularni kasbga o‘qitish va ishga
joylashtirish sohasidagi ishlarni takomillashtirish, qolaversa, nogironlikni barvaqt
aniqlash va oldini olish kompleks choralarini tizimli va samarali amalga oshirish
borasidagi ustuvor yo‘nalishlarni belgilab berish bilan birga mazkur fugarolarning
inklyuziv iqtisodiy o°‘sishdagi ishtiroki va faol turmush tarzini ta’minlashdagi
muhim vazifalarni aniglab berdi.

Xalgaro statistikalar dunyo miqyosida ko‘zi ojiz insonlar soni turli holatlar
sababidan ortib borayotganligini inobatga olib, 21-asrda ularning jismoniy, tibbiy,
ijtimoty, intellektual, kasbiy va turmush kechirish holatlarini atroflicha tadqiq etish
hamda mavjud muammolar yechimi ustida milliy, mintagaviy va xalgaro
miqyosdagi hamkorliklarning kengayib, rivojlanib borishi kuzatilmoqda. Mazkur
masalalar insoniyatning global muammolari qatorida o‘ta dolzarblik kasb etuvchi
muammolarni o‘zida namoyon etmoqdaki, bugungi kunga kelib, dunyo ahlining
chorak gismidan ortig‘i ushbu kasalliklar bilan kurashmogda. Bu miqdor va
ko‘lamning kelgusida yanada ortib borish xavfi yuqoriligi hamda u keltirib
chigaradigan tahdidlarning intensiv o‘sishga egaligi hozirdan ushbu masala ustida
jiddiy kurash olib borish zaruratini keltirib chigarmoqda.

Shu sababdan xalgaro hamjamiyat, turli milliy, mintagaviy, xalgaro, jumladan,
nodavlat tashkilotlari va mutaxassislar ishtirokida insonlarning ko‘rish qobiliyatini
tiklash, nozik hilgat bo‘lgan ko‘zning ko‘rish qobiliyatini saqglab qolish kabilar
ustida ilmiy tadqiqot, ilmiy-texnik, tibbiy-jarrohlik amaliyotlari va izlanishlari
bo‘yicha hamkorliklari rivojlanib bormoqda. Pirovardida, ularning natijalari
bo‘yicha xalqaro hisobotlar va dasturlar tayyorlanmoqda, konferensiyalar
o‘tkazilmoqda, shartnomalar amalga oshirilmoqda.

Shular jumlasida dunyo aholisining ko‘rish qobiliyati zaiflashishi bilan
hamkorlikni rivojlantirishning istigboli bu — Marokash shartnomasi hisoblanadi.
Bu ko‘zi ojiz, ko‘rish qobiliyati zaif yoki boshga sabablarga ko‘ra bosma nashr
etish imkoniyati cheklangan shaxslar uchun nashr etilgan asarlarga kirishni
osonlashtiradi. Natijada xalqaro miqyosda e’tirof etilgan ko‘plab inson huquqlari,
jumladan, eng muhimi, “Nogironlar huquqlari to‘g‘risidagi konvensiya” (CRPD)
bilan himoyalangan huquqlar buzilishidir. 2016- yil oktyabr holatiga ko‘ra mazkur
shartnomani 168 davlat gqabul gilingan.

Biznes jarayonlariga zamonaviy texnologiyalarning joriy etilishi qator
afzalliklarni ta’minlaydi. Masalan: natijadorlikni oshirish; samarali alogani

ta’minlash; mobillik; ish vaqtlarining qisqartirilishi; dasturiy ta’minot va ilovalar
vositasida 24 soat ma’lumot olish; elektron tijorat shaklida savdo hajmining ortishi;
veb-saytlar va kontentni o‘qish; tovar-moddiy zaxiralarni samarali hisobga olish va
saqglash; sotishni osongina kuzatib borish; hisoblarni osongina boshqarish.

Ko‘ra olmaslik yoki yomon ko‘rish, iqtisodiy jihatdan ularning faoliyatiga
katta ta’sir ko‘rsatadi. Chunki, ko‘zi ojizlarning 90 foizi samarali ishlashda gator
to‘siq va qiyinchilika duch keladilar.

O‘zbekiston Respublikasi Prezidentining 2020- yil 8- iyundagi “Tadbirkorlik
faoliyati va o°zini-o‘zi band qilishni davlat tomonidan tartibga solishni
soddalashtirish chora-tadbirlari to‘g‘risida”gi PQ-4742-sonli Qaroriga muvofiq
shakllantirilgan kasblar ko‘zi ojizlarning iqtisodiy faolligini oshirish istigbollari
sifatida qaralmoqda (1-jadval).

1-jadval
O¢zini-o‘zi band qilishning zamonaviy yo‘nalishlari®
Jismoniy Hunar Intellektual Ijtimoiy
Turar joylarni Ustachilik Repetitorlik Bolalarga qarab turish
tozalash
Obodonlashtirish Santexnika To‘garaklar tashkil | Keksa kishilarga qarab
etish va yuritish turish
Murakkab bo‘lmagan Avtomobillarini Gid éiﬁt&?g;r;on)’ Uyda popkorn, frezerda
ta’mirlash ishlari yuvish yetakchisi muzgaymoq tayyorlash
Uyda quyib sotish
uchun salqin
Dala ishlari Sartaroshlik Spichrayter ichimliklar, ayron,
go‘ja hamda qurt
tayyorlash
Makulatura, plastik
Landshaft ldIShf temir-tersak Frilanser
va qo‘shimcha xom
ashyo to‘plash
Chorvachilik Poyabzal tikish Rekruter Mentor
Yuk ortish-yuk . o . .
tushirish Tikuvchilik Virtual assistent Tyutor
Qishlog xo J a1'1g1 Ko‘chmas mulk Jismoniy tarbiya va
mabhsulotlari bilan Qorovul . )
o assistenti fitnes
chakana savdo qilish
Gullar va dekorativ . .
daraxt yetishtirish Askiya va lapar Dizayner
Oshpaz Brayl uskupe}lr
mutaxassisi
Sport O‘qituvchi
Musiga Turizm

60 Tadqiqotlar asosida muallif tomonidan tuzildi.

Transformatsiyalashuv sharoitida O‘zbekistonda ko‘zi ojizlarning iqtisodiy
faolligini oshirishda qator jahon trendidagi texnologiyalar tadqiq etildi. Unga ko‘ra,
quyidagilar ahamiyatli deb topildi:

Raqamli belgilar. Ragamli belgilar biznes uchun marketing xabarlarini
namoyish qilish uchun LCD monitorlar, video devorlar va proyeksiyalar kabi
displey texnologiyalaridan foydalanishni o‘z ichiga oladi. Bu tadbirkorlik ishi va
mahsulotlarini ko‘zi ojizlarga reklama qilishning samarali usullaridan biridir.
Ragamli imo-ishoralar korxona faoliyati to‘g‘risida ma’lumotlar berishdan tashqari,
iste’molchilar bilan faol muloqot qilish imkonini beradi. Bu esa, biznesda
an’anaviy reklama narxini tejaydi va tezkor xaridlarni sotishni oshiradi.

Texnologiya. Qishloq tog‘li hududlarida yashovchi ko‘zi ojiz tadbirkorlarga
texnologiya xizmatlarini olib kirish qgimmatli biznes tushunchasi bo‘lishi mumkin.
Chunki, qishloq joylarda, odatda, bu sohada kam xizmat ko‘rsatiladi. Qishlogda
Wi-Fi ga ulanish nugqtalari va kabel alogalarini o‘rnatish orqali texnologiyadan
foydalanish imkoniyatini joriy etish bilan kompyuter dasturlarini o‘qitishni tashkil
etish iqtisodiy samaradorlikni oshiradi.

Turizm. Ko‘pgina qishloq tog‘li hududlari ko‘plab ochiq havoda dam olish
uchun mos bo‘lgan go‘zal tabily diqgqatga sazovor joylarga ega. Agar bu sohada
raqobat past bo‘lsa, turizm bilan bog‘liq biznesni boshlash aqlli biznes tushunchasi
bo‘lishi lozim. Bunday hollarda global tur operatorlari, yo‘nalishlar va gidlik
xizmatlari bilan integratsiyalashuvchi ilovalarni o‘zlashtirish yangi ish faoliyati
hamda o‘rinlarini ta’minlaydi.

Moslashuvchan texnologiya yordamchilari. Ushbu korxonalarning har biri
uchun moslashuvchan texnologiyaga ehtiyoj bor. Asosiy ehtiyoj — bu ekran
o‘quvchilari va ovozli yorliglash tizimlari, shuningdek, moslashuvchan
buxgalteriya dasturlari. Ushbu elementlar ko‘zi ojiz odamga Internet veb-saytlari
va hujjatlarni “o‘qish” imkonini beradi, shuningdek, inventarizatsiya, savdo va
biznesning buxgalteriya hisobini qayd etish va yuritish imkonini beradi.

Oziq-ovqat xizmati biznesi. Ushbu turdagi biznesda tadbirkor aholiga turli
xil ozig-ovqat mahsulotlarini sotadi. U statsionar binoda yoki doimiy ravishda
odamlarga xizmat ko‘rsatadigan yoki turli tadbirlar uchun harakatlanuvchi stend
yoki aravada joylashgan bo‘lishi mumkin. O‘z faoliyatidan yetarli ravishda
xabardor qilish uchun ovozli yorliglash tizimini joriy etish asosiy yondashuvlardan
biri hisoblanadi. Mazkur texnologiya sotuvdagi barcha tovarlarni ham qamrab
olishi mumkin®!.

Masalan, Microsoft Soundscape ushbu xatti-harakatni ko‘rish qobiliyati zaif
odam atrofida sodir bo‘layotgan vogealar bilan bog‘liq bo‘lgan batafsil audio
xaritani amaliyotga tadbiq etdi. Bu mijozlar uchun ko‘cha bo‘ylab yurganida ularni

o1 https://www.gaebler.com/Business-Ideas-for-the-Visually-Impaired.htm

o‘rab turgan har bir tovar va xizmatlar savdosiga oid tafsilotlarni o‘rganishni
anglatadi. Shuningdek, u atrofdagi doimiy yangilanib turuvchi 3D tovush xaritasi
vositasida ma’lumotlarni ovozli mayoqlar va sintezlangan 3D stereo tovushga
aylantirib, kontekst va izohlarni ommaga havola qiladi.

Barmoqlar uchida bilim (Knowledge at fingertips). Brayl shrifti qariyb 200
yil davomida barmoq uchlari bilan o‘qishning taktik usuli sifatida ishlatilgan. Endi
u ragamli Brayl displeylari va klaviaturalarini qo‘llab-quvvatlaydigan Microsoft
Windows uchun ekran o‘quvchi — Narratorning yangilangan versiyasi bilan
sahifadan ekranga o‘tdi.

Microsoftning sa’y-harakatlaridan tashqari, planshetlar kabi ishlaydigan Brayl
sensorli ekranlari allagachon tadbirkorlar orasida mashhur bo‘lgan. Florida
shtatining Orlando shahrida bo‘lib o‘tgan 2019- yilda Assistive Technology
Industry Association konferensiyasida ko‘rgazmaga qo‘yilgan innovatsiyalar
BraiBook kaftiga sig‘adigan Brayl elektron o‘quvchi Brayl yozuvini o‘rgatish
uchun mo‘ljallangan Braille Buzz deb nomlangan elektron platformasini o‘z ichiga
oladi.

O‘zgaruvchan mayoqlar (Beacons of change). Foresight Augmented
Reality kompaniyasi tomonidan qo‘llaniladigan Bluetooth mayoqlari ko‘zi ojiz
yoki ko‘rish qobiliyati past odamlar uchun juda aniq, moslashtirilgan qo‘llanma
hisoblanadi. Asosiy GPS texnologiyasi foydalanuvchilarni biror joyga olib borishi
mumkin bo‘lsa-da, do‘kon, restoran yoki jamoat binosiga o‘rnatilgan mayoqlar
ularni ko‘rib chigilayotgan binoning kirish qismiga olib borishi mumkin. Shu bilan
birga foydalanuvchi ichkarida bo‘lganida, boshqa mayoqlar ularni shaxsiy ishlari
mavjud bo‘lganda yoki boshqa muhim obyektlarga yo‘naltirishi mumkin.

O‘z navbatida, nogironlar, jumladan, ko‘zi o0jiz insonlarning ijtimoiy-iqtisodiy
faolligini oshirishni davlat tomonidan qo‘llab-quvvatlash va uning zamonaviy
texnologik vositalardan foydalanish tizimini takomillashtirish magsadida
quyidagilarni amalga oshirish tavsiya etiladi.

2-jadval
Ko‘zi ojizlar ishtirokidagi sanoat korxonalarida barqaror rivojlanish va
samaradorlikni oshirish yo‘llari®

Ne | Yo‘nalishlar Korxonalarda barqaror rivojlanish va samaradorlikni oshirish
ko‘rsatkichlari

1 Iqtisodiy Ishlab chigarish xarajatlarini pasaytirish:

- asosiy materiallar sarfini kamaytirish;

- yo‘qotishlar shakllari miqdorini pasaytirish;

- xodimlar faoliyatida optimal shtatni belgilash orqali mehnat
samaradorligini oshirish;

- resurslar va energiyatejamkorlik choralarini ko‘rib borish.

62 Tadqiqotlar asosida muallif tomonidan ishlab chigildi.

Ishlab chiqarishni kengaytirish va rivojlantirish.

2 [jtimoiy Ish paytida xavfsizlik darajasini oshirish.

Ishda jarohatlar sonini kamaytirish.

Xodimlarni munosib ish haqi va rag‘batlantirish bilan qo‘llab-quvvatlash.
Xodimlarni o‘qitish, malakasini oshirish va innovatsion g‘oyalar va
loyihalar ustidagi tadgiqotlarga faol jalb etish.

3 Ekologik Energiya xarajatlarini kamaytirish me’yorlariga amal qilish.
Ishlab chiqarish chiqindilarini kamaytirish.

4 Texnologik | Ishlab chigarishga yangi texnologiyalarni joriy etish.
Texnologiyalarni modernizatsiya qilib borish.
Mabhsulot ishlab chiqarish sifatini nazorat qilish.
Texnologik jarayonlarni dasturiy boshqarish.

1. O‘zbekistonda ko‘zi ojizlar hamda barcha nogironlarning huquq va
manfaatlarining xalgaro normalari asosida belgilanishi, ta’minlanishi va himoya
qilinishi magsadida “Nogironlar huquqlari to‘g‘risidagi Konvensiya’ni (Nyu-York,
2006- yil 13- dekabr) O‘zbekiston Respublikasida ratifikatsiya qilish maqsadga
muvofiq.

2. Nogironligi bo‘lgan, jumladan, ko‘zi ojiz shaxslarning turmush darajasini
yanada yaxshilash maqsadida O‘zbekiston Respublikasi Soliq kodeksining 380-
moddasi birinchi qismiga muvofiq bolalikdan nogironligi bo‘lgan shaxslar hamda I
va II guruh nogironligi bo‘lgan shaxslar uchun daromad solig‘i bo‘yicha
belgilangan imtiyoz mehnatga haq to‘lashning eng kam miqdorining 1,41
baravaridan 3 baravarigacha oshirish magsadga muvofiq.

3. Nogironligi bir xil va shunga ko‘ra, daromad keltirish imkoniyati
cheklanganligi va sog‘lig‘i bo‘yicha davolanish talabidagi xarajatlari bir xil
bo‘lgan holda turli darajadagi nogironlik nafaqalarini olishdagi ijtimoiy
adolatlilikni ta’minlash magsadida hayoti davomida (jumladan, mehnat faoliyatida)
nogiron bo‘lib qolgan shaxslarga tayinlanadigan nogironlik pensiyasi miqdorini
bolalikdan nogironligi bo‘lgan shaxslar uchun nogironlik pensiyasiga
tenglashtirish, shuningdek, o‘zgalar parvarishiga muhtoj nogironligi bo‘lgan 18
yoshgacha bolalarning parvarishi bilan band bo‘lgan bolaning qonuniy vakiliga har
oyda nafaqga to‘lovini joriy etish lozim.

4. Ko‘zi ojiz bolalar va kattalarning ijtimoiy muloqotini ta’minlash hamda
savodxonlik va inttellektual salohiyatini oshirish maqgsadida ularni hayoti uchun
zarur bo‘lgan texnik vositalar, jumladan ovozli termometr, ovozli tonometr va
yig‘ma Brayl alifbosi bilan bosqichma-bosqich ta’minlash zarur.

5. Nogironligi bo‘lgan shaxslarni qo‘llab-quvvatlashning samarali tizimini
shakllantirish, ularning hayot sifati va darajasini oshirish magsadida nogironlik
belgisi bo‘yicha kamsitishga yo‘l qo‘ymaslik, nogironligi bo‘lgan shaxslarning
huqugqlari, erkinliklari va qonuniy manfaatlarini ro‘yobga chiqarishda teng

sharoitlarni va ularni buzganlik uchun javobgarlikning muqarrarligini ta’minlash;
nogironligi bo‘lgan shaxslarga tibbiy-ijtimoiy yordam ko‘rsatish darajasi va sifatini
oshirish; nogironligi bo‘lgan shaxslarning jamiyat ijtimoiy-iqtisodiy hayotiga jalb
qilinishi va faol ishtirokini ta’minlovchi inklyuziv ta’lim va ishga joylashtirish
tizimini takomillashtirish lozim.

